
Hapxa quij cöihataamalca hac 

 

Ziix xiica quih caai tahac iti quiij quij hapxa hapah quij 

itataamalca, yoque. Tahtaamalca ma, hap itaamalca itmis, iti tiij, 

hax cöititai, iti tiij, yoque.  

Hapxa quih tojoz x, hehe quih an hant mooit. Ox isoj isiih xah 

ta tamoz, tpanzx, tiha, hehe quij án cösiizquim xah ta tamoz, 

paquiiqui tjip, haa hant tahjiit, yoque. Ox impacta tax, itaamalca 

tiquij ah hehe cop ano cöitqueetij ma x, tahac oo cötpacta, 

yoque. Hapxa quij mahtaamalca xo tmiipe ma, cötahcooix, 

yocyo, itaamalca quij.  

Hapxa hapah quij haa ha. Hee quij imhaa ha. 
 
 


